
Монгол Улсын Их Хурлын 2017 оны намрын ээлжит 

чуулганы Хууль зүйн байнгын хорооны 2018 оны 02 дугаар
сарын 06-ны өдөр /Мягмар гараг/-ийн
 хуралдааны гар тэмдэглэл


Хууль зүйн байнгын хорооны дарга Ш.Раднаасэд ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 12 гишүүн ирж, 63.1 хувийн ирцтэйгээр хуралдаан  11 цаг 20 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: О.Батнасан, Л.Болд, С.Бямбацогт, Б.Дэлгэрсайхан, Б.Пүрэвдорж, Н.Учрал, С.Эрдэнэ; 
Нэг. Үндсэн хуулийн цэцийн 2018 оны 01 дүгээр дүгнэлт

Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Я.Жавхлан, Шүүхийн шийдвэр гүйцэтгэх ерөнхий газрын дэд дарга бөгөөд Шийдвэр гүйцэтгэх албаны дарга, хурандаа Д.Дамдинцэрэн нар оролцов.
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, референт П.Хулан нар байлцав.
Улсын Их Хурлын итгэмжлэгдсэн төлөөлөгчөөр томилогдсон Улсын Их Хурлын гишүүн Б.Энх-Амгалан Үндсэн хуулийн цэцийн дүгнэлтийн талаар танилцуулга хийв.


Танилцуулгатай холбогдуулан Улсын Их Хурлын гишүүн Ц.Гарамжавын тавьсан асуултад Улсын Их Хурлын итгэмжлэгдсэн төлөөлөгч, Улсын Их Хурлын гишүүн Б.Энх-Амгалан хариулж, тайлбар хийв. 

Ш.Раднаасэд: - Монгол Улсын батлан хамгаалах тухай хуулийн 12 дугаар зүйлийн 12.1.5 дахь заалт “дайн бүхий байдал, дайны байдал зарласан тохиолдолд Монгол Улсын зэвсэгт хүчний ерөнхий командлагчийн хэрэгжүүлэх бүрэн эрхийг хуулиар тогтоох” гэж заасан нь Үндсэн хуулийн Хорьдугаар зүйлийн “Монгол Улсын Их Хурал бол төрийн эрх барих дээд байгууллага мөн бөгөөд хууль тогтоох эрх мэдлийг гагцхүү Улсын Их Хурал хадгална.” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн санал хураалт явуулъя. 

Зөвшөөрсөн:

10


Татгалзсан:


 0

Бүгд:



10
100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ц.Гарамжав Улсын Их Хурлын чуулганы нэгдсэн хуралдаанд танилцуулахаар тогтов.

Хоёр. Үндсэн хуулийн цэцийн 2018 оны 02 дугаар дүгнэлт

Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Я.Жавхлан, Шүүхийн шийдвэр гүйцэтгэх ерөнхий газрын дэд дарга бөгөөд Шийдвэр гүйцэтгэх албаны дарга, хурандаа Д.Дамдинцэрэн нар оролцов.
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт М.Отгон нар байлцав.
Үндсэн хуулийн цэцийн дүгнэлттэй холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг танилцуулга хийв.


Танилцуулгатай холбогдуулан Улсын Их Хурлын гишүүдээс асуулт гараагүй болно. 

Ш.Раднаасэд: - 1.Иргэний хэрэг шүүхэд хянан шийдвэрлэх тухай хуулийн 67 дугаар зүйлийн 67.1.5 дахь заалтад “хариуцагчийн эд хөрөнгө, орлого, эд хөрөнгийн эрхийн талаар холбогдох байгууллагаас тодорхойлолт лавлагаа авах” гэж заасан нь Үндсэн хуулийн Арван дөрөвдүгээр зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна.” гэж заасныг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн санал хураалт явуулъя. 

Зөвшөөрсөн:

 7


Татгалзсан:

Бүгд:

70.0 хувийн саналаар дэмжигдлээ.
2.Иргэний хэрэг шүүхэд хянан шийдвэрлэх тухай хуулийн 118 дугаар зүйлийн 118.5 дахь хэсэгт “Энэ хуулийн 67.1.5-д заасан тодорхойлолт лавлагааг үндэслэн төлбөр гаргуулах, хариуцагчийн хөрөнгө орлого, эд хөрөнгийн эрхийг тодорхой тусган” гэж заасан нь Үндсэн хуулийн Арван дөрөвдүгээр зүйлийн 1 дэх хэсгийн “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна.” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн санал хураалт явуулъя. 

Зөвшөөрсөн:

 8

Татгалзсан:


 2

Бүгд:

80.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ц.Гарамжав Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 34 минутад хэлэлцэж дуусав.
Гурав. “Монгол Улсад 2018-2020 онд цагаачлуулж болох гадаад иргэдийн тоо, бүтэц, байршлын тухай” Улсын Их Хурлын тогтоолын төсөл Засгийн газар 2018.01.30-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Гадаадын иргэн, харьяатын газрын дарга Д.Мөрөн, мөн газрын ахлах мэргэжилтэн, А.Эрдэнэбулган, Виз, зөвшөөрлийн газрын дарга Ч.Нармандах, Хууль зүй, дотоод хэргийн яамны Бодлогын хэрэгжилтийг зохицуулах газрын дарга Э.Энхтуяа нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, референт П.Хулан нар байлцав.

Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав. 
Хууль санаачлагчийн илтгэлтэй холбогдуулан Улсын Их Хурлын гишүүн Н.Оюундарийн тавьсан асуултад Гадаадын иргэн, харьяатын газрын дарга  Д.Мөрөн хариулж, тайлбар хийв.

Төслийн талаар Улсын Их Хурлын гишүүдээс үг хэлээгүй болно. 
Ш.Раднаасэд: - “Монгол Улсад 2018-2020 онд цагаачлуулж болох гадаад иргэдийн тоо, бүтэц, байршлын тухай” Улсын Их Хурлын тогтоолын төслийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:

90.0 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Н.Оюундарь Улсын Их Хурлын чуулганы нэгдсэн хуралдаанд танилцуулахаар тогтов. 

 Уг асуудлыг 10 цаг 44 минутад хэлэлцэж дуусав.

Дөрөв.Мөнгө угаах болон терроризмыг санхүүжүүлэхтэй тэмцэх хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /Засгийн газар 2018.01.31-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Б.Гантуяа, Монголбанкны Санхүүгийн мэдээллийн албаны дарга Х.Батчулуун нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Баярмаа, референт М.Отгон нар байлцав.

Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав. 
Хууль санаачлагчийн илтгэлтэй холбогдуулан Улсын Их Хурлын гишүүн Х.Нямбаатар, Л.Мөнхбаатар, Ж.Ганбаатар, Ж.Батзандан, Ш.Раднаасэд нарын тавьсан асуултад Хууль зүй, дотоод хэргийн сайд Ц.Нямдорж, Хууль зүй, дотоод хэргийн дэд сайд Б.Энхбаяр, Монголбанкны Санхүүгийн мэдээллийн албаны дарга Х.Батчулуун нар хариулж, тайлбар хийв.
Ш.Раднаасэд: - Мөнгө угаах болон терроризмыг санхүүжүүлэхтэй тэмцэх хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулиудын төслийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:

Татгалзсан:

Бүгд: 

81.8 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Х.Нямбаатар Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 11 цаг 18 минутад хэлэлцэж дуусав.
Тав. Хүний эрхийн дэд хорооны бүрэлдэхүүнд өөрчлөлт оруулах тухай
Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, референт Ч.Батбямба нар байлцав.


Улсын Их Хурал дахь Ардчилсан намын бүлгийн дэд дарга, Улсын Их Хурлын гишүүн Ж.Батзандан Хүний эрхийн дэд хорооны бүрэлдэхүүнд Улсын Их Хурлын гишүүн Лувсанвандангийн Болдыг оруулах тухай саналаа танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Ш.Раднаасэд: - Хүний эрхийн дэд хорооны бүрэлдэхүүнд Улсын Их Хурлын гишүүн Лувсанвандангийн Болдыг оруулах саналыг дэмжье гэсэн санал хураалт явуулъя. 

Зөвшөөрсөн:
 7
Татгалзсан:

 4
Бүгд: 

63.6 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Ж.Батзандан Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 1 цаг 02 минут үргэлжилж, 19 гишүүнээс 12 гишүүн ирж, 63.1 хувийн ирцтэйгээр 11 цаг 20 минутад өндөрлөв.

Тэмдэглэлтэй танилцсан: 

ХУУЛЬ ЗҮЙН БАЙНГЫН 


ХОРООНЫ ДАРГА     


           
Ш.РАДНААСЭД

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






П.МЯДАГМАА
Монгол Улсын Их Хурлын 2017 оны намрын ээлжит чуулганы
Хууль зүйн байнгын хороодын 2018 оны 02 дугаар сарын 

06-ны өдөр /Мягмар гараг/-ийн хуралдааны 

дэлгэрэнгүй тэмдэглэл

Ш.Раднаасэд: - Гишүүдийн өдрийн амгаланг айлтгая. 2 сарын 06-ны өдрийн Байнгын хорооны хуралдаан нээснийг мэдэгдье. 

Байнгын хорооны хуралдаанаар Үндсэн хуулийн цэцийн 2018 оны  1 дүгээр дүгнэлт.
2.Үндсэн хуулийн цэцийн 2018 оны 2 дугаар дүгнэлт.

3.2018-2020 онд цагаачлуулж болох гадаад иргэдийн тоо бүтэц байршлын тухай Улсын Их Хурлын тогтоолын төсөл. 2018 оны 1 сарын 30-ны өдөр Засгийн газар өргөн мэдүүлсэн байгаа. Төслийн үзэл баримтлалыг хэлэлцэх эсэх байгаа. 

4.Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төсөл, дагалдах бусад хуулийн төслүүдийг Засгийн газраас 31-ний өдөр өргөн мэдүүлсэн төслийн хэлэлцэх эсэх байгаа. 

5.Жолоочийн даатгалын тухай хуульд өөрчлөлт оруулах тухай хуулийн төөл. Улсын Их Хурлын гишүүн С.Эрдэнийн өргөн мэдүүлсэн төсөл байгаа. 

6.Дэд хорооны бүрэлдэхүүнд өөрчлөлт оруулах тухай гэсэн ийм зургаан асуудал байгаа. Хэлэлцэх асуудал дээр саналтай гишүүн байна уу? алга байна. 

Эхний асуудалдаа оръё. 
Батлан хамгаалах тухай хуулийн 12 дугаар зүйлийн 12.1.5 Үндсэн хуулийн холбогдох заалтыг зөрчсөн эсэх маргааныг хянан шийдвэрлэсэн цэцийн 2018 оны 1 дүгээр дүгнэлт гарсан байгаа. 
Дунд суудлын хуралдаан Улсын Их Хурлын гишүүн Б.Энх-Амгалан оролцсон. Материал тараагдсан байгаа. Б.Энх-Амгалан гишүүнээс асуух асуулттай гишүүн байна уу? 

Ц.Гарамжав гишүүн. 

Ц.Гарамжав: -Энэ Үндсэн хуулийн цэц дээр энэ асуудлыг хэрхэн хэлэлцсэн талаар мэдээллийг Б.Энх-Амгалан гишүүнээс сонсмоор байна. 
Б.Энх-Амгалан: -Монгол Улсын Үндсэн хуулийн дунд суудлын хуралдаанаар Монгол Улсын Ерөнхийлөгч буюу Зэвсэгт хүчний ерөнхий командлагчийн Дайн бүхий байдал, дайны байдал зарласан тохиолдолд Монгол Улсын зэвсэгт хүчний ерөнхий командлагчийн хэрэгжүүлэх бүрэн эрхийг хуулиар тогтоох гэж заалт орсон байна. Энэ нь Үндсэн хуулийн 20 дугаар зүйлийг зөрчсөн байна гэж Үндсэн хуулийн цэц үзсэн. Энэ дээр бол Их Хурлын зүгээс бид нар хууль тогтоогчийн зүгээс тайлбарыг гаргасан. 
Тэр тайлбартаа Монгол Улсын Их Хуралд хууль тогтоох онцгой эрх нь хадгалагдана. Ерөнхийлөгч хууль тогтоодог, хуулийг баталдаг субъект биш. Тийм учраас Ерөнхийлөгчид бол хуулиар эрх олгох юм гэж бид нар тайлбар тавьсан. Тэгэхээр энэ дээр бол нэг зүйлийг онцолж байгаа. Тэр нь юу вэ гэхээр зэрэг нэгдүгээрт энэ хуулийн дөрөвдүгээр хэсэгт, Ерөнхийлөгчид шаардлагатай тохиолдолд тодорхой бүрэн эрхийг зөвхөн хуулиар олгож болно гэж заасан байна Их Хурал. 

Тийм учраас Ерөнхийлөгчийн бүрэн эрх гэдэг заалт дээр энэ заалтаа оруулсан байгаа учраас өмнө нь хойд талынхаа заалтыг та нар тодотгоод байна. Дайн буюу дайн бүхий байдал зарласан үед Ерөнхийлөгчид тодорхой хэмжээгээр Улсын Их Хурал эрхээ шилжүүлэх ийм заалт орчхоод тэгээд Ерөнхийлөгчийн бүрэн эрх гэдэг заалт дээр дахиад одоо дайн болон дайн бүхий байдал зарласан үед Ерөнхийлөгчийг тодорхой хуулиар эрх олгохыг тогтоох гээд заасан нь өөрөө өөртөө хуулиар эрх олгох гэж байгаа юм шиг ойлгогдож байна. Хууль зүйн техникийнхээ хувьд тийм байна гэж үзээд тэгээд энэ заалтыг эсвэл зүгээр яах вэ хуулийн яг хэллэгийнхээ хувьд бол үг зүйн хувьд бол алдаа байхгүй. Орсон яг заалт нь Ерөнхийлөгчийн бүрэн эрх гэдэг заалт дээр орсон учраас энийг эсвэл Их Хурлын бүрэн эрх гэдэг хэсэг дээрээ орвол эсвэл бие даасан заалт болго. Тэгвэл болно гэсэн ийм чиглэл өгсөн. Тэгээд үүний дагуу хуралдаанд оролцоод тэгээд Үндсэн хуулийн цэцийн дүгнэлт гарсан, баярлалаа. 
Ш.Раднаасэд: - Батлан хамгаалах тухай хуулийн 12 дугаар зүйл дээр байгаа. Эсвэл 11 дүгээр зүйл Улсын Их Хурлын бүрэн эрх рүү орвол эсвэл тусгайлан зүйл болгож гарга гэсэн л ийм л агуулгаар шийдвэр гарсан юм байна. өөр асуух асуулттай гишүүд байна уу. 

Үг хэлэх гишүүн байна уу? 
Санал хураалт явуулъя. 
Монгол Улсын Их Хурлаас 2016 оны 9 дүгээр сарын 01-ний өдөр баталсан Монгол Улсын батлан хамгаалах тухай хуулийн 12 дугаар зүйлийн 12.1.5 дахь заалт дайн бүхий байдал, дайны байдал зарласан тохиолдолд Монгол Улсын зэвсэгт хүчний ерөнхий командлагчийн хэрэгжүүлэх бүрэн эрхийг хуулиар тогтоох гэж заасан нь Үндсэн хуулийн 20 дугаар зүйл. Монгол Улсын Их Хурал бол төрийн эрх барих дээд байгууллага мөн бөгөөд хууль тогтоох эрх мэдлийг гагцхүү Улсын Их Хурал хадгална гэснийг зөрчсөн байна гэснийг хүлээн зөвшөөрөх нь зүйтэй гэсэн томьёоллоор санал хураая. 
Санал хураалт. 

100 хувийн саналаар санал дэмжигдлээ. 
Байнгын хорооны санал, дүгнэлтийг чуулганы хуралдаанд Б.Энх-Амгалан гишүүн манай Байнгын хороо биш. Н.Оюундарь гишүүн танилцуулах уу? За Ц.Гарамжав гишүүн. 

Дараагийн асуудал. Н.Учрал гишүүн байхгүй байгаа юу. Уг нь өөрөө орж ирсэн бол. 

Иргэний хэрэг шүүхэд хянан шийдвэрлэх тухай хуулийн 67 дугаар зүйлийн 67.1.5, 118 дугаар зүйлийн 118.5 дахь хэсэг нь Үндсэн хууль зөрчсөн гэсэн дүгнэлт гаргасан байгаа. 

Уг нь цэцийн хуралдааны итгэмжлэгдсэн төлөөлөгчөөр Н.Учрал гишүүн оролцсон юм байгаа юм. Хууль зүй, дотоод хэргийн яам Хууль зүйн бодлогын газрын дарга П.Сайнзориг, Д.Дамдинцэрэн Шүүхийн шийдвэр гүйцэтгэх ерөнхий газрын дэд дарга, Я.Жавхлан Хууль зүй, дотоод хэргийн яам мэргэжилтэн. Ийм хүмүүс байна. Эдгээр хүмүүсээс асуух асуулттай гишүүд байна уу. үг хэлэх асуулт асуух. Шийдвэр гүйцэтгэлийн хууль, Үндсэн хуулийн цэцийн дүгнэлт байгаа. 

Ерөнхий агуулгыг нь П.Сайнзориг танилцуулах уу? Хоёрдугаарт микрофон. Ямар асуудал, хоёр хэсэг дээр юу тавьсан юм бэ? Цэц дүгнэлт гаргасан юм бэ. 

П.Сайнзориг: - Хууль зүй, дотоод хэргийн яам П.Сайнзориг. Шүүхийн шийдвэр гүйцэтгэх тухай хуулийн шинэчилсэн найруулга батлах явцад иргэний хэрэг шүүхэд хянан шийдвэрлэх тухай хуульд бас холбогдох нэмэлт, өөрчлөлт орсон. Уг асуудлаар буюу Иргэний хэрэг шүүхэд хянан шийдвэрлэх тухай хуулийн 67.1.5 дахь заалтад хариуцагчийн хөрөнгө орлого, эд хөрөнгийн талаар холбогдох байгууллагаас тодорхойлолт лавлагаа авах гээд шүүх хэрэг маргаан үүсгэсэн ажиллагааны явцад бас хийх ажиллагааны төрөл дээр нэмсэн байж байгаа. Уг асуудлаар Улсын дээд шүүх бас тодорхой мэдээллийг Үндсэн хуулийн цэцэд хүсэлтийг хүргүүлсэн байгаа. Уг асуудалтай бас шүүх бас хэрэг маргааныг хянан шийдвэрлэх явцад бас нотлох баримт цуглуулах үүрэг хүлээлгэсэн байна. Энэ нь өөрөө талуудын тэгш эрхийн байдалд бас халдсан байж болзошгүй. Өөрөөр хэлэх юм бол Үндсэн хуулийн 14 дүгээр зүйлийн хууль, шүүхийн өмнө эрх тэгш байх зарчимд нөлөөлж байна гэсэн байдлаар цэцийн дүгнэлт бол гарсан. 
Тэгэхдээ уг асуудал нь бол анх хуульчлагдан батлах явцдаа хэлэлцүүлгийн явцад юу яригдсан бэ гэхээр тухайн шийдвэр шүүхийн шийдвэрийг бодитой хэрэгжүүлэх яг аливаа шийдвэр гарах явцад бас хариуцагч буюу төлбөр төлөгчөөс бас хөрөнгө мөнгө байгаа эсэхэд эргээд яг хариуцагч төлбөр төлөгчийн аль хөрөнгөөс ямар байдлаар хэзээ хаана гаргуулах вэ гэдэг асуудлыг бас тодорхой дурдаж байя гэсэн байдлаар бас агуулгын хувьд орсон. Үүнтэй холбоотойгоор Иргэний хэрэг шүүхэд хянан шийдвэрлэх тухай хуулийг 118 дугаар зүйл дээр холбогдох өөрчлөлт тодруулга бас орсон. Тэгээд энэ хоёр заалт бас Үндсэн хуулийн 14 дүгээр зүйлийг бас зөрчсөн байна гэсэн урьдчилсан дүгнэлт гарсан байна. 

Яах вэ зүгээр бас техникийн жаахан алдаа гарсан гэж харагдаж байгаа. өөрөөр хэлэх юм бол шүүхээс бас зүйлчлэлийн хувьд 67 биш 69 дүгээр зүйл дээр орох ёстой байсан өөрчлөлт бас одоо үндсэндээ бичигдэж ийшээ орсноос болж ийм маргаан үүссэн гэж харж байгаа юм. 

Ш.Раднаасэд: -Асуух асуулттай гишүүд байна уу? Энэ зүйл заалт чинь энэ долоо хоногт чуулган завсарлана. Тэгээд энийг чинь хүлээж авлаа гэсэн тохиолдолд холбогдох өөрчлөлтийг нь Их Хурал хийж оруулах ёстой. Энэ долоо хоногт бол энэ чинь амжихгүй болж байна. 

Дөрвөн цаг хүртэлх хугацаанд чинь энэ ажилд хир саад болох вэ. Одоо энэ чинь түдгэлзээтэй үлдлээ шүү дээ. Цэцийн дүгнэлт гарч байгаа учраас. 

Хир их хэрэглэгддэг юм бэ. Ялангуяа энэ 118 чинь бол байнга хэрэглэгдэх үү. Шүүхийн шийдвэр гүйцэтгэлээс Д.Дамдинцэрэн дарга ярих уу?
Нэгдүгээр микрофон. 

Д.Дамдинцэрэн: -Яг шийдвэр гүйцэтгэх ажиллагаанд бол яг тийм нөлөөлөх юм бол гарахгүй. Хууль батлагдаж хэрэглэснээс хойш тэр бүр хэрэглэхгүй байгаа заалт шүүхээс. 

Ш.Раднаасэд: -Өөр асуух асуулттай гишүүн байхгүй бол санал хураана. 

Монгол Улсын Их Хурлаас 2017 оны 6 сарын 09-ний өдөр баталсан Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн 1 дүгээр зүйл дээр нэмэлт оруулсан, Иргэний хэрэг шүүхэд хянан шийдвэрлэх тухай хуулийн 67 дугаар зүйлийн 67.1.5 дахь заалтад хариуцагчийн эд хөрөнгө орлого, эд хөрөнгийн эрхийн талаар холбогдох байгууллагаас тодорхойлолт лавлагаа авах гэж заасан нь Үндсэн хуулийн 14 дүгээр зүйлийн 1 дэх хэсгийн Монгол улсад хууль ёсоор оршин суугаа хүн бүр хууль шүүхийн өмнө эрх тэгш байна гэж заасныг зөрчсөн байна гэснийг хүлээн зөвшөөрөх нь зүйтэй гэсэн томьёоллоор санал хураая. 

Санал хураалт. 70 хувиар санал дэмжигдсэн байна. 

2.Монгол Улсын Их Хурлаас 2017 оны 6 сарын 09-ний өдөр баталсан иргэний хэрэг шүүхэд хянан шийдвэрлэх тухай хуулийн 118 дугаар зүйлийн 118.5 дахь хэсэгт энэ хуулийн 67.1.5-д заасан тодорхойлолт лавлагааг үндэслэн төлбөр гаргуулах хариуцагчийн хөрөнгө орлого, эд хөрөнгийн эрхийг тодорхой тусган гэж заасан нь Үндсэн хуулийн 14 дүгээр зүйлийн 1 дэх хэсгийн Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна гэснийг зөрчсөн байна гэснийг хүлээн зөвшөөрөх нь зүйтэй гэсэн томьёоллоор санал хураая. 

Санал хураалт. 80 хувиар санал дэмжигдсэн байна. 

Нэгдсэн хуралдаанд Байнгын хорооны санал, дүгнэлтийг Ц.Гарамжав гишүүн танилцуулах уу? За тэгье нэг мөсөн. 

Дараагийн хэлэлцэх асуудалд оръё. 

Монгол Улсад 2018-2020 онд цагаачлуулах гадаад иргэдийн тоо бүтэц байршлын тухай” Улсын Их Хурлын тогтоолын төслийн үзэл баримтлалыг хэлэлцэн.

Төсөл санаачлагчийн илтгэлийг Хууль зүй, дотоод хэргийн сайд Ц.Нямдорж сайд танилцуулна. 

Ц.Нямдорж: -Та бүхний амгаланг айлтгаж байна. Гадаадын иргэдийн эрх зүйн байдлын тухай хуулийн 29 дүгээр зүйлд зааснаар Монгол Улсад цагаачлан амьдрах оршин суугчдын тоо хүн амын 0,4 хувиас доош байгаа нөхцөлд Засгийн газрын өргөн мэдүүлсэн Улсын Их Хурал тогтоох 0.4 хувиас дээш гарсан тохиолдолд жил бүр тогтоож байхаар ингэж зохицуулсан. Энэ удаагийн байдлаар энэ 0.4 хувиас дээш гараагүй байгаа учраас 2018-2020 онд цагаачилж болох иргэдийн тоог тогтоох саналыг оруулж байна. 
2017 оны 12 сарын байдлаар манай улсад 119 орны 20717 иргэн байгаагаас 1959 цагаач иргэд байна. Нийт хүн амын 0.61 гэсэн үг. Үүнээс 1250 буюу 63 хувь нь БНХАУ-ын иргэд 644 буюу 32.8 хувь нь ОХУ-ын иргэд, 65 буюу 3.3 хувь нь бусад 13 орны иргэд байна. Нийт хүн амын тоо 12 сарын 31-ний байдлаар 3183485 байна. Энэ нь 29 дүгээр зүйлтэй жишиж үзэх юм бол хүн амын 0.5 хувь гэсэн үг цагаач иргэдийн тоо. Үүний дотор нэг улсын иргэн 0.17 хувь хүртэл байна. Ингээд хуулийн ерөнхий хашилтаараа бол цагаачилж болох гадаад иргэдийн тоо 15917 байж болох ба үүний дотор нэг улсынх 5411-ээс илүүгүй байх хуулийн хайрцаг байна. Эдгээр байдлыг харгалзан үзэж Улсын Их Хурлын тогтоолын төслийг боловсруулж Засгийн газрын хуралдаанаар хэлэлцүүлсэн. 

Ингээд 2018-2020 онд цагаачлуулж болох иргэдийн тоог 100-аас дээшгүй байхаар үүний дотор ОХУ-ын цагаач иргэдийн тоо 30-аас дээшгүй, Хятад ард улсынх 30-аас дээшгүй. Бусад орны иргэдийн тухайд 40-өөс дээшгүй байхаар саналыг оруулж байна. Байршлын хувьд Улаанбаатар хотод 52-оос дээшгүй. Дархан, Орхон, Сэлэнгэ аймагт 4-өөс дээшгүй. Бусад аймагт 2-оос дээшгүй байх саналыг оруулж байна. Ингээд энэ саналыг хэлэлцэн дэмжиж өгөхийг хүсэж байна.

Ш.Раднаасэд: -Хуралдаанд гадаадын харьяатын газрын дарга, иргэн харьяатын газрын дарга Мөрөн, Гадаадын хэргийн харьяатын газрын Виз зөвшөөрлийн газрын дарга Нармандах, Хууль зүй дотоод хэргийн яам, Бодлогын хэрэгжилтийг зохицуулах газрын ахлах мэргэжилтэн Эрдэнэбулган нар оролцож байна. 

Асуулт асуух гишүүн байна уу? Н.Оюундарь гишүүн. Урьд өмнө нь цагаачлах зөвшөөрөл олголтыг одоо энд нэг сүүлийн 7 жилийн дунджаар үзсэн байна л даа. Тэгж байхад ерөнхийдөө нэг дунджаар нэг 51.6 хүнийг л цагаачлуулах зөвшөөрлийг олгодог байсан юм байна. Гэтэл өнөөдөр орж ирж байгаа тогтоол нь бол нөгөө дунджаасаа хоёр дахин илүү болоод байна. Тийм их зайлшгүй шаардлага байгаа юм уу. Ер нь одоо ингээд Европын холбооны улс өөрсдөө ингээд цагаачдаас болж нэлээд том асуудал болоод байна. Хэдийгээр одоо хүний эрх янз бүрийн юм гэж бодогддог ч гэсэн манай Монгол Улс чинь өөрөө энэ хоёр том гүрний дунд байж байдаг жижиг улсын хувьд одоо ингээд байн байн л жил бүр л зуу зуугаар нь цагаачдыг аваад байх юм бол одоо аюулгүй байдалд ямар байх вэ гэдэг асуулт байгаад байна. 
Хэн хариулах вэ. Мөрдөн дарга уу. 3 дугаар микрофон. 

Д.Мөрөн: -Та бүгдийн энэ өдрийн амгаланг ирье. Тэгэхээр 7 жилийн дунджаар гэж Н.Оюундарь гишүүн ярьж байна. Их тоо харагдаж байна гээд. Энэ ийм учиртай юм. Ер нь цагаач гэдгийг бол Гадаадын иргэний эрх зүйн байдлын тухай хуулин дээр бусад оршин сууж байгаа статус буюу ангиллаараа бас арай өөр байдаг юм. шалгуур өндөртэй ийм байдаг юм. Тэгээд ер нь бол энэ цагаач иргэдийг бол энэ орогнол хүсэж байгаа улсууд бол биш. АНУ-д байдаг нөгөө грийн карт гэдэг шиг ийм л статустай л хүмүүс гэсэн үг. Тэгээд эд нарын ихэнх нь бол түрүүн сайд хэллээ. Өнөөдрийн байдлаар 1957 цагаач иргэн байна. Манайд бүртгэлтэй. Үүний бол ихэнх нь буюу 63.7 хувь нь бол БНХАУ-ын иргэд. Өөрөөр хэлбэл хойд талын нөгөө 7 буудал энэ тэр байдаг нөгөө бүр олон жилийн өмнө энд суурьшсан Хятад иргэд. Орос иргэд бол өнөөдрийн байдлаар бол 643 цагаач иргэн байна. Местний Орос гэж ярьдаг эд нар байгаа юм. 

Эд нар бол гол нь нөгөөдөх тавин хэдэн хувьтай байна гээд гарч байгаа бол юу вэ гэхээр цагаач иргэн бол ялангуяа тэдний хүүхдүүд бол өөр улсад сурах юм бол цагаачийнхаа статусыг хураалгаад Хятад иргэн гэхэд Хятадын цагаачлалын эрхээ хураалгаад явчхаад сургуулиа төгсөж ирчхээд буцаад цагаачийнхаа статусыг нэмж авдаг. Сэргээж авдаг нэг ийм юм байгаа. 

Хоёрдугаарт бол цагаач иргэдийн дундаас төрсөн хүүхдэд бас цагаачлалын статус олгодог юм байна. Ингээд сүүлийн жилүүдэд бол үндсэндээ бол нэг 7 жилийн дунджаар бол цоо шинээр цагаачлах статус өгсөн. Юу бол маш цөөхөн байгаа. 
Жишээ нь 2017 онд бол бид хоёрыг өгсөн өнгөрсөн жил. Энэ хоёр иргэн бол юу вэ гэхээр нэг нь Дорнодод байсан. Огт бичиг баримтгүй Оросын харьяалалтай угшилтай хүн байсан. Үүнд цагаачлах статус өгсөн. Бас нэг Хятад иргэнд өгсөн юм. 2016 онд жишээлбэл 4-ийг өгсөн. 2015 онд бол 5 гээд жилдээ бол үндсэндээ 4-5-ыг л өгдөг юм. 100 гэхээр бол дээд лимит нь л 100 байгаа шүү дээ. Түүнээс биш 100-г бол бүгдийг нь өгнө гэсэн юм байдаггүй юм. Энэ тоон харьцаанд нь бол бид нар бол бариад явж байдаг юм. тэгэхдээ энэ цагаач иргэд чинь бол өөрийнхөө улсын иргэний харьяалалтай байдаг. Жишээлбэл Оросууд бол ОХУ-ын иргэний харьяалалтай. Хятадууд бол Хятадынхаа иргэний харьяалалтай л байдаг юм. 

Тоон үзүүлэлтэд ингээд бариад явж байгаа. 

Ш.Раднаасэд: -Хуучин 2009 оны 44 дүгээр тогтоол чинь гэр бүлээрээ ирсэн цагаач иргэдийн тохиолдолд хязгаарлалт хамаардаггүй байсан тийм үү. Одоо энэ шинэ орж ирж байгаа төслөөр чинь хүүхэд нь хамаарахгүй. Эхнэр нь юм уу нөхөр нь ч юм уу хамаарахаар өөрчлөөд оруулаад ирсэн юм байна шүү дээ тийм үү. Энэ асуудал янз бүрийн юу үүсгэхгүй юу. Хэл ам дагуулах юм гарахгүй юу. Гэр бүл гэдгээс нь өөрчлөөд хүүхдээс бусад нь хамаарахаар болчих уу. 

Гуравдугаар микрофон. 

Д.Мөрөн: -Тэгэхээр энэ дээр бол тогтоолын урд нь гарч байсан юун дээр бол өөрчлөлт орсон юм бол энэ байгаа сая Ш.Раднаасэд гишүүний хэлснээр бол. Тэгэхээр ерөнхийдөө бол нөгөө цагаачилж байгаа иргэд бол гэр бүлээрээ цагаачлах асуудал бол сүүлийн үед байхгүй байгаа. АНУ, Канадын иргэншилтэй дөрвөн иргэн байгаа. Булган аймагт фермерийн үйл ажиллагаа хийж байгаа. Энэ хүмүүс бол юу вэ гэхээр АНУ-ынхаа иргэний харьяалалтай тэгээд Монгол Улсад анх мал аж ахуйн чиглэлээр фермерийн чиглэлээр бол хөрөнгө оруулалт хийгээд Монголд суурьшсан. Тэгээд цагаачлалын статусаар амьдаръя гээд амьдарсан хүмүүс байгаа. 32 иргэн бол жишээлбэл БНСУ-ын иргэд байгаа. Энэ бол Грийн сити гээд нэг компани байгаа. Үүний чиглэлээр хэдэн Солонгосчууд халамжийн үйл ажиллагаа явуулдаг ийм л хүмүүс байгаа. Ихэнх нь бол Орос байгаа. 
Тэгэхээр энэ дээр бол нэг их тийм хүндрэл учрахгүй гэж үзэж байгаа. 

Ш.Раднаасэд: -Баярлалаа. Үг хэлэх гишүүн байна уу? Тоон хамаарахгүй гэсэн үг. Хязгаарлалтад орохгүй гэсэн үг байхгүй юу. Өөр үг хэлэх гишүүн байна уу? Алга байна. Санал хураалт явагдана. 

“Монгол Улсад 2018-2020 онд цагаачлуулах гадаад иргэдийн тоо, бүтэц, байршлын тухай” Улсын Их Хурлын тогтоолын төслийн үзэл баримтлалыг чуулганы нэгдсэн хуралдаанд танилцуулах нь зүйтэй гэсэн томьёоллоор санал хураая. 

Санал хураалт. 90 хувийн саналаар дэмжигдлээ. 

Чуулганы хуралдаанд Байнгын хорооны санал, дүгнэлтийг Н.Оюундарь гишүүн танилцуулна. 

Дараагийн асуудалд оръё. 

Мөнгө угаах болон терроризмыг санхүүжүүлэх тухай хуульд нэмэлт, өөрчлөлт оруулах тухай хуулийн төслийн үзэл баримтлал болон холбогдох бусад хуулийн төслүүдийг хэлэлцье. 

Хууль санаачлагчийн илтгэлийг Хууль зүй, дотоод хэргийн сайд Ц.Нямдорж сая танилцуулна. 
Ц.Нямдорж: -Эрхэм гишүүд ээ, Монгол Улсад анх удаа 2006 оны 7 сард мөнгө угаахтай тэмцэх хуулийг баталсан. 2013 оны 5 сард шинэчилсэн найруулга болгож дахин нэг баталсан. Энэ 2013 онд батлагдсан хуулийн дагуу хуулинд энэ мөнгө угаахтай тэмцэх олон улсын байгууллага дүн шинжилгээ хийж бас тодорхой нөхцөл шаардлага хангагдаагүй байна гэж үзэж хар саарал жагсаалт гэж юманд Монголыг оруулах нэг ийм ажиллагаа хийгдсэн 1913 оны үед. Тэгээд холбогдох арга хэмжээ авч байж энэ нөхцөл байдлаас гарсан. 
2016 оны 11 сард  дахин энэ нөхцөл байдалд олон улсын байгууллага дүн шинжилгээ хийлгээд 2017 оны 7 сард Ази Номхон далайн бүсийн бүлгийн хурал болсон. Энэ хурлаар 2018 оны 10 сар хүртэл авч хэрэгжүүлэх арга хэмжээний зөвлөмж гэж баримт бичиг гаргасан. 

Энэ зөвлөмжид суурилаад одоо мөрдөж байгаа хуулинд өөрчлөлт оруулах саналыг оруулж байна. Шинэ төсөлд томьёоллын юмнууд бий. Олноор хөнөөх зэвсэг дэлгэрүүлэхийг санхүүжүүлэх үнэт металл хөрөнгийн удирдлага гэх мэтээр. 

Хоёрдугаарт НҮБ-ын Аюулгүй зөвлөлийн хориг арга хэмжээг хэрэгжүүлэх чиглэлээр тодорхой заалтууд орсон. 

Гуравдугаарт эцсийн өмчлөгчийг тогтоох гэсэн нэг бүлэг санал энэ төсөл дотор явж байна. 

Дараа нь харилцагчийг өндөр эрсдэлтэй харилцагчийг авч үзэх тухай нэг бүлэг саналууд явж байна. 

Эцэст нь энэ ажлыг Ерөнхий сайдын дэргэдэх Үндэсний зөвлөл хариуцах зохицуулалт, дотоод хяналтын хөтөлбөр эрсдэлийн удирдлагын холбогдолтой ийм шинэ заалтуудыг хуулинд нэмж оруулах саналыг оруулж байна. Ийм саналыг Засгийн газар хэлэлцээд тэгээд Их Хуралд өргөн мэдүүлсэн. Энэ саналыг дэмжиж хэлэлцэж өгөхийг хүсэж байна. 
Ийм л танилцуулгыг би хийе. Манай холбогдох хүмүүс Монголбанкны нөхдүүд байна. 

Асуулт асуувал хариулна гэж бодож байна. Мэдээлэл өгөх үүрэгтэй этгээдийн энэ үйл ажиллагаанд тавих хяналт гээд бас нэг зүйл байна. Холбогдох бусад өөрчлөлтийн саналууд байна. Дагаж бас ганц нэг хуульд өөрчлөлт оруулах саналууд байгаа гэдгийг хэлье. Баярлалаа. 

Ш.Раднаасэд: -Ажлын хэсэг. Б.Энхбаяр Хууль зүй, дотоод хэргийн дэд сайд, П.Сайнзориг Хууль зүйн яамны Газрын дарга, Б.Гантуяа Хууль зүйн яамны ахлах мэргэжилтэн, Б.Ганбат Монголбанк Хууль эрх зүйн газрын захирал, Х.Батчулуун Санхүүгийн мэдээллийн албаны дарга, Монголбанкны Мөнх-Ундарга Хууль эрх зүйн газрын ахлах мэргэжилтэн гэнэ. 

Асуух асуулттай гишүүд байна уу. Х.Нямбаатар гишүүн асуултаа асууя.

Х.Нямбаатар: -Би дэд сайдаас асууя. Энэ ФАТАФ буюу Ази Номхон далайн бүсийн мөнгө угаахтай тэмцэх бүлгээс манайхыг хар саарал жагсаалтад оруулсан. Үүнээсээ бас гаргах ийм ажлууд явагдсан. Ямар үндэслэлээр хамгийн гол манайхыг хар саарал жагсаалтад оруулах болсон юм бэ. Миний ойлгосноор бол өнгөрсөн парламент Эдийн засгийн өршөөлийн тухай хууль батлан гаргаж Эдийн засгийн ил тод байдлын тухай хуулийг батлан гаргасантай холбогдуулж манайхыг одоо өндөр эрсдэлтэй орнуудын жагсаалтад оруулсан гэж ойлгосон. 

Хоёрдугаарт энэ сайдын танилцуулгад дурдагдаж байна. Өгсөн 2018 оны 10 дугаар сар хүртэлх 15 сарын хугацаанд хэрэгжүүлэх энэ зөвлөмжийн хүрээнд мөнгө угаах терроризмыг санхүүжүүлэхтэй тэмцэх тухай хуульд бид нар нэмэлт, өөрчлөлтүүд орж байна гэдэг ийм зүйлийг хэллээ. Өнгөрсөн онд Эрүүгийн хуулийн нэмэлт, өөрчлөлтийн хүрээнд энэ зөвлөмжүүдийн хүрээнд тодорхой нэмэлт, өөрчлөлтүүдийг бид бүрэн гүйцэд тусгаж чадсан уу гэсэн ийм хоёр асуулт асууя. 

Ш.Раднаасэд: -Гуравдугаар микрофон. Б.Энхбаяр дэд сайд. 
Б.Энхбаяр: - Х.Нямбаатар гишүүний асуултад хариулъя. Мөнгө угаах терроризмтой тэмцэх олон улсын байгууллага манай улсын хувьд 2013 онд саарал жагсаалтад оруулсан. Энэ оруулсан шалтгаан үндэслэлээ тухайн үед манай улсыг Эрүүгийн хуулиараа хуулийн этгээдэд хариуцлага ногдуулах асуудлыг зохицуулаагүй байна. Энэ асуудлыг шийдвэрлэ гэдэг ийм зөвлөмжийг өгсөн. 

Тухайн үед 2013 онд Засгийн газраас Эрүүгийн хуулийг шинэчлэхдээ энэ асуудлыг бол тусгаж Засгийн газраар хэлэлцүүлж Улсын Их Хуралд өргөн мэдүүлж байсантай холбоотойгоор манай улсыг бол саарал жагсаалтаас бол гаргаж байсан. 
Сая өнгөрсөн оны 7 дугаар сард дахин үнэлгээ хийхдээ бол 15 сарын хугацаанд шийдвэрлэх зөвлөмжийг өгсөн. Өөрөөр хэлбэл саарал жагсаалтад оруулахаас түр түдгэлзэж тодорхой шаардлагуудыг тавьж энэ шаардлагыг бол хангаж ажиллах юм бол саарал жагсаалтад оруулахгүйгээр асуудлыг шийдвэрлэх ийм боломжтой. Өөрөөр хэлбэл бид 15 сарын хугацаанд бол эрчимтэй хяналтын ийм үнэлгээнд байгаа. Энэ маань 10 сард хугацаа нь дуусахаар байгаа. Гол тавьж байгаа асуудлууд бол сая сайд танилцуулсан. 

НҮБ-ын аюулгүй зөвлөлөөс баталдаг хориг арга хэмжээнүүдийг хэрэгжүүлэх чиглэл дээр Монгол Улс ямар үүрэг хүлээх вэ. Терроризмтой тэмцэх чиглэлд үйл олноор хөнөөх зэвсэгтэй холбоотой асуудлыг яаж зохицуулах вэ. Гол нь үр нөлөөтэй харилцан уялдаатай Монгол Улсын хууль хяналтын байгууллагуудын уялдааг үндэсний түвшиндээ яаж хангаж ажиллах вэ гэдэг дээр бол зөвлөмжүүдийг өгсөн. Сая хэлсэнчлэн үндэсний зөвлөл гэдэг бүтэц маань бол одоогоор бол ямар нэг хууль, эрх зүйн орчинд бол хуульчлагдаагүй. Тийм учраас бол Хууль зүй, дотоод хэргийн сайдын түвшинд ахлуулж энэ үндэсний зөвлөлийг салбар дундын хууль хяналтын болон санхүүгийн байгууллагуудын уялдааг хангасан ийм үр дүнтэй арга хэлбэрээр мөнгө угаах болон терроризмтой тэмцэх үйл ажиллагааг эрчимжүүлэх арга хэмжээг авах чиглэлээр хуулийн төсөлд бол тусгагдсан. Сая хэлсэнчлэн ФАТАФ-ын өгсөн тэр зөвлөмжийн хүрээнд бүрэн тусгагдаж хуулийн төсөл боловсрогдсон. 

Ш.Раднаасэд: -Х.Нямбаатар гишүүн тодруулъя. 

Х.Нямбаатар: -Б.Энхбаяр дэд сайдаа манайхыг энэ ФАТАФ эд нар Эдийн засгийн ил тод байдлын хууль гаргачихлаа. Та нар ингээд авлига хээл хахуулаар олсон үрсэн мөнгүүдийг бүгдийг нь өршөөлөө уучиллаа гэдэг шалтгаанаар манайхыг энэ хар саарал жагсаалтад оруулах асуудал ноднин яригдсан шүү дээ. Тэр талаар та нэг бид нарт та өөрөө Монгол Улсыг төлөөлж тухайн байгууллагатай харилцсан хүний хувьд тодорхой мэдээллээр хангаач. Та бол энэ тухай огт ярьсангүй шүү дээ. Зөвлөмжийг бид нар ойлголоо. Энэ оны 10 сар хүртэл тодорхой зөвлөмжүүдийн дагуу бид нарын хийх ажил энэ юм байна. Энэ утгаараа энэ хуульд нэмэлт, өөрчлөлт оруулах гэж байгаа юм байна. 
Ш.Раднаасэд: -Гуравдугаар микрофон. 

Б.Энхбаяр: -Харилцан үнэлгээ хийх явцад бол энэ асуудал хөндөгдөж яригдаж байсан. Өөрөөр хэлбэл манай улс урьд нь яг Эрүүгийн хуульд мөнгө угаахтай холбоотой заалтаа гурван удаа өөрчлөлт оруулж байсан. Энэ өөрчлөлттэй холбоотойгоор тодорхой шалгагдаж байсан хэргүүд бол шийдвэрлэгдэх асуудалд бэрхшээл учруулж байсан гэдэг асуудал нэгдүгээрт яригдаж байсан. 

Хоёрдугаарт бол таны хэлсэнчлэн Эдийн засгийн илт тод байдлын тухай хуулиар мөнгө угаах гэмт хэргийг одоо өршөөсөн юм биш үү. Өөрөөр хэлбэл энэ төрлийн гэмт хэрэг үйлдсэн этгээдэд хариуцлага тооцох боломжгүй болгосон байна гэдэг асуудал бол яригдсан. Асуугдаж байсан. Манай Улс бол харилцан үнэлгээний явцад гэмт хэргийн шинжтэй ийм үйлдлийг бол хуулийн дагуу Эрүүгийн хуулиараа Эрүүгийн хэрэг хянан шийдвэрлэх хуулиараа бол хянан шийдвэрлэх ийм боломжтой гэдэг тайлбаруудыг өгсөн. Тэр ч утгаараа манай улсад .../минут дуусав/.

Ш.Раднаасэд: -Сая Х.Нямбаатар гишүүний асуултад яг хариулт өгчих вүү. Яг тэрнээс болсон юм уу. Тэр Эдийн засгийн ил тод байдлын тухай хууль гээд нэг хөрөнгө, хууль бус идсэн уусан хөрөнгүүдийг нь хууль ёсны болгосноос болоод ингэсэн юм уу, үгүй юу гэдгийг л асуугаад байх шиг байх юм.

Л.Мөнхбаатар гишүүн. 

Л.Мөнхбаатар: -Байнгын хорооны гишүүдийн амрыг ирье. Энэ мөнгө угаах болон терроризмыг санхүүжүүлэхтэй тэмцэх стандарт гаргах бодлого боловсруулах энэ нэвтрүүлэх зорилготой энэ олон улсын Засгийн газар хоорондын байгууллага л даа ФАТАФ гээд. Эндээс бол 49 зөвлөмж өгсөн юм байна гэж ойлгосон. Энэ нь бол мөнгө угаахтай холбоотой 40. Терроризмыг санхүүжүүлэхтэй холбоотой 9 зөвлөмж өгсөн. Эдгээрийг энэ зөвлөмжийн дагуу бас холбогдох хууль тогтоомжуудаа өөртөө хууль эрх зүйн орчноос гадна одоо энэ чиглэлээр үр дүнтэй тэмцэх чадвар хир байгаа. Түүнээс урьдчилан сэргийлэх чиглэлээр юу хийж байна вэ гэдгийг үнэлдэг нарийн ийм тогтолцоотой юм билээ. Эдгээр зөвлөмжүүдийг одоо хэрэгжүүлэхгүй бол бас Монгол улсын хувьд бол хар жагсаалт, хар саарал жагсаалтад ордог. Орчих юм бол дэлхийн олон улс орон санхүүгийн хориг арга хэмжээ авдаг. Тийм учраас энэ дээр бол бас анхааралтай хандаж ажиллах ёстой байх. 
2013 онд хар саарал жагсаалтад орсон тэр асуудал бол би Эрүүгийн хууль. Эрүүгийн байцаан шийтгэх хуульд энэ мөнгө угаах терроризмтой тэмцэх чиглэлээр одоо холбогдох нэмэлт, өөрчлөлтийг нь оруулаагүйгээс болж орсон гэж ойлгож байгаа. Үүнээс үүдээд бас одоо тухайн Лондон ч гэдэг юм уу, элчин сайдын яамдын маань гүйлгээнд олон банкууд бас хориг тавьж 14 хоногийн хугацаанд шалгах гэдэг юм уу ийм зүйлүүд бас гарч байсан л даа. Тийм учраас энийг бол манай Хууль зүйн яам анхааралтай ажиллаж шуурхай арга хэмжээ авч байх ёстой юм байна гэж ойлгож байгаа юм. Тэгээд энэ 49 зөвлөмжүүдийг нь харахаар ерөнхийдөө бас онцлог тийм зохицуулалтуудтай. Монгол Улсын хууль, тогтоомжуудтай зөрчилдөхүйц олон зүйлүүд байх шиг байна лээ. Яг Монголын хууль эрх зүйн тогтолцоонд суулгах хууль, тогтоомжид суулгахад бол бас нэлээд зөрчилдөхөөр тийм зүйлүүд байна гэж харж байсан. 

Гэхдээ энэ зөвлөмжийг бол бас яг зөвлөсөн хэмжээнд нь бас хуульчлахгүй бол эргэж үздэг нарийн үнэлдэг. Тэгээд биелүүлээгүй байна гээд ингээд жагсаалт руу шилжүүлэх гээд байдаг учраас энэ зөвлөмжийг нэмэлт өөрчлөлтөөр бүрэн дүүрэн тусгаж чадсан уу гэсэн ийм асуултыг асууя. 

Цаашид энэ хар жагсаалтад орох тухай асуудал байсхийгээд л яригддаг. 2013 онд бол ийм хүндрэлтэй байдал үүссэн. Сая бас татварын чиглэлээр бас хар жагсаалтад орсон тухай асуудал гэнэт босож ирсэн. Ийм учраас эдгээрийг ер нь 1-2 жилийн өмнө бол ийм ийм зүйл үүсэж байна гэдгийг бол олон улсын байгууллагууд мэдэгдэж байгаа шүү дээ. Дохио өгч байгаа. Тийм учраас энэ чиглэлээр манай төрийн байгууллагууд үйл ажиллагаагаа үнэлдэг. Нэгэнт олон улсын байгууллагуудаас ирсэн зөвлөмж чиглэл анхааруулга ихсэж байгаа бол тэрийг нь одоо олон нийтэд мэдээлдэг. Төрийн байгууллагууд мэдээлж, тодорхой шуурхай арга хэмжээ авдаг ийм тогтолцоотой болгох шаардлагатай байгаа гэдгийг хэлье. 

Ш.Раднаасэд: -Хэн хариулах вэ? Бүрэн дүүрэн туссан юм уу гэж байна. Гуравдугаар микрофон. 

Б.Энхбаяр: -Л.Мөнхбаатар гишүүний асуултад хариулъя. Урьд нь бол таны хэлсэнчлэн ФАТАФ-ын зүгээс бол 49 зөвлөмжийг өглөө гэж байсан. Энэ сүүлийн өгсөн зөвлөмж дээр бол энийгээ 40 болгож бууруулсан. Өөрөөр хэлбэл манай улсын хувьд бол тодорхой хэмжээгээр ажлуудыг бол хийж эхэлсэн. Тухайлбал өнгөрсөн оны сүүлээр энэ мөнгө угаах терроризмтой тэмцэх үйл ажиллагааны төлөвлөгөөг Монгол Улсын Засгийн газрын хуралдаанаар хэлэлцэж баталсан байгаа. Өөрөөр хэлбэл асуудалд орсны дараа биш асуудлаас урьдчилан сэргийлж салбар дундын үйл ажиллагаануудыг бол авч хэрэгжүүлж ингэж ажиллаж байгаа. Хууль хяналтын байгууллагуудын чиглэлд гэхэд л энэ сая хэлсэнчлэн Засгийн газраас баталсан төлөвлөгөөний дагуу тусгагдсаны дагуу бол бас яг мөнгө угаахтай чиглэсэн дагнасан ийм нэгж бүтэц албан хаагчдыг бэлтгэх сургах асуудлуудыг бол хэрэгжүүлээд ингээд явж байгаа гэдгийг хэлье. 

Ш.Раднаасэд: -Ц.Нямдорж сайд. 

Ц.Нямдорж: -Манай Засгийн газрын яамны тухайд бол зөвлөмжийнх нь дагуу хуулинд орох өөрчлөлтийг л хийж байгаа юм. Ер нь яг энэ асуудалтай тэмцдэг гол байгууллага чинь бол энэ Монголбанкны дэргэд нэг алба байна. Санхүүгийн мэдээллийн алба байна. Ийм төрлийн гэмт хэргийг шалгадаг газар нь энэ Тагнуулын ерөнхий газар хуулиараа харьяалсан байгаа. Эрүүгийн хуулийн хэрэгжилт нь бүхэлд нь хяналт тавьдаг газар бол Улсын ерөнхий прокурор, түүний харьяа албадууд. 
Энэ гурван байгууллага энэ үзэгдэлтэй тэмцэж чадаж байна уу гэдэг нь бол туйлын ихээр анхаарал татсан асуудал гэдэг нь бол туйлын ихээр анхаарал татсан асуудал шүү. 

Цаашдаа энэ өөдөөс хараад сууж байгаа нөхдүүд ном журмын дагуу ажлаа хийх юм байлгүй. 

Ер нь өнгөрсөн онд хараад байхаар үүнтэй тэмцэх биш зохион байгуулаад байсан зураг л харагддаг юм шүү дээ. Монголбанк нь, тусгай алба нь. Цаашдаа бол энэ түвшинд ийм бохир юм хийлгэхгүй байх асуудал ядаж л бид нарын одоо хийх ажил мөн л дөө. Албан тушаалаа ашиглаж ийм юм хийдэг этгээдүүдийг үтэр түргэн төрөөс зайлуулах сүлжээг нь таслах ийм ажил бол хүнд шүү. Янз янзын л юмнууд болсон шүү дээ. Одоо тэр Х.Нямбаатар гишүүн хоргоогоод салахгүй байна. Тэгээд нэг Ил тод байдлын тухай хууль гээч юмыг чинь Ж.Батзандан гишүүн өөдөөс хараад сууж байна. Бид нар цөмөөрөө л байж байсан. Гурван удаа зүтгүүлж байж баталсан шүү дээ. 
Арга ядсан шүү дээ. Яг энэ хууль батлагдаж байхад намайг хаана явсан гээч. Налайхад очоод одоо энэ АСЕМ-ын орон сууцны тэнд явж байхад хууль батлагдлаа гэдэг мэдээллийг авч байсан. Хүчээр баталсан шүү дээ. 

Ингэж энэ элдэв булхай луйвар явагдсан. Би өнөөдөр юу харж байна вэ гэхээр ядаж л ийм юм гаргуулахгүй байх дахин гаргахгүй байх асуудлыг Монголбанк, Засгийн газар энэ Тагнуулын ерөнхий газар прокурор бүхэлдээ анхаарах ёстой асуудал гэж ойлгож байгаа шүү. Хуулинд оруулдаг өөрчлөлтөө оруулъя. Юм гурван талтай л байдаг л даа. Эрх мэдлийн шилжилт хийгдэж байгаа бол ядаж л өмнө нь гардаг байсан ийм төрлийн юмыг гаргахгүй байх явдал, нэгдүгээрт хийх ажил. 

Хоёрдугаарт сүлжээг нь таслах ажил. 

Гуравдугаарт ажлаа хийдэггүй байсан хүмүүс хөдөлж эхлэх асуудал. Хөдөл гэхээр хөдлөхгүй байна шүү дээ. Энэ дээр л Монголын төр анхаарах ёстой гэж би бодож байна. Энэ Монголбанкны энэ хяналтын байгууллага та нар ер нь цаашдаа яаж ажиллах юм бэ. Хар жагсаалтад орох гэж байна гэж элдэв зовлон ярьж байгаад хуулинд өөрчлөлт оруулж аваад л чимээгүй болдог. Яг нүдэн дээр нь тэр муухай асар их мөнгөний хөдөлгөөнүүд хийгддэг. Жишээ нь 400 сая долларын жишээ нь. Тэгэхэд мэдсэн ч мэдээгүй юм шиг бүр мөнгийг нь гаргаж өгөөд сууж байдаг болтлоо ялзарсан шүү дээ. 
Тийм биз. Энийг бид нар бүгдээрээ мэдэж байгаа. Энэ бол өмнө нь болоод 

Ш.Раднаасэд: -Ц.Нямдорж сайдад нэмэлт минут. 

Ц.Нямдорж: -Энэ бол өмнө нь болоод өнгөрсөн асуудал. Одоогийн энэ хүмүүс та нар ажлаа сайн хийгээрэй. Өмнө чинь энэ мөнгө угаах чиглэлээр муу юмнууд хийгдчихсэн юм бол тэр мэдээлэл элдэв юм нь тэр шалгадаг тагнуулын газартаа гаргаж өг та нар. 
Хав дараад суугаад байдаг юм билээ шүү дээ. Монголбанкны удирдагч хариуцлага хүлээж болохгүй гэсэн хууль оруулж ирээд л. Ийм байж болохгүй л дээ. Тийм учраас энэ ер нь их төвөгтэй асуудал юм байгаа юм. Тэгээд та бүхэн энийг нэг ойлгож л энэ асуудлыг дэмжиж өгөөч ээ л гэж хүсэж байна. 

Нөхцөл байдал төвөгтэй байна. Энэ их мөнгө угаадаг дураараа авирладаг мафийнхаа сүлжээг хадгалж үлдэхийн тулд замд нь тааралдсан хүн бүрийг аваад өнгөрөх юман д л өнөөдөр энэ бүх мөнгө сүлжээ явж байна шүү дээ. 

Ш.Раднаасэд: -Ж.Ганбаатар гишүүн. Дараа нь Ж.Батзандан гишүүн. 
Ж.Ганбаатар: -Баярлалаа. Энэ хуулийг 100 хувь дэмжиж байгааг хэлье. Би зүгээр тэр хуулийн этгээдийг сая энэ дэд сайд ярьж байна л даа. Хуулийн этгээдийг Эрүүгийн хуулиар шийтгэдэг болохын тулд энд мөнгө угаах терроризмтой тэмцэх асуудал хамгийн гол байсан гэж. Тэгээд энэ асуудлаа л хуулиндаа хийх ёстой л байсан юм л даа. Хамруулаад л тэгээд эдийн засгийн гэмт хэрэг гээд маш олон зүйл заалтаар хуулийн этгээдийг хамруулсан. Хаана ч байхгүй заалтаар л иргэн, хуулийн этгээд хоёрыг хамтадуулаад. Одоо энэ чинь амьдрал дээр олон асуудлуудыг дагуулж байна шүү дээ. Тэгээд мөнгө угаах терроризмтой тэмцэх асуудал дээрээ л үүндээ этгээд хариуцлага тооцоод явах ёстой. 
Тухайн үед нь би бол хэрүүл хийж ч үзсэн. Хэлж ч үзсэн. Олон зүйл ярьсан л даа. Энийг тэгээд ийм зүйл гарч байгаа одоо Эрүүгийн хуулинд тэгээд ийм давхардуулсан юу гарсанд би их харамсаж байгаа. Над руу бас их олон хүмүүс ярьсан. Мессеж явуулсан. Олон зүйл заалт олсон. Өөрийнх нь хариултаас тодорхой харагдаж байна л даа. Тухайн үед энийг бол надад бол яриагүй. өөр л зүйл яриад байсан. 
Одоо бол мөнгө угаах терроризмтой холбоотой байдлаар л хуулийн этгээдийг оруул гэхэд нь хамруулаад олон зүйл заалтыг оруулсанд нь харамсаж байна. 

Би Тамгын газрын ажлыг давхар хийгээд байгаа л даа. Хууль тогтоомжийн хуулиудыг дагаж мөрдөж байх ёстой. Хууль зүйн байнгын хороо. Би ч одоо ганц хоёр хууль санаачлаад явж байгаа. Нэмэлт, өөрчлөлт орж байна. Тэгээд хууль тогтоомжийн хуулийг сайн дагаж мөрдөх л ёстой л доо. Зүгээр яах вэ би энэ хуулийг бол 100 хувь бол дэмжиж байна. Яаралтай гарах ёстой байх. Мөнгө угаах терроризмтой тэмцэх асуудал бол мэдээж ганц улсын асуудал биш. Бүс нутгийн олон улсын асуудал учраас энэ бол яаралтай шийдэх ёстой асуудал байх. 

Дараа дараагийн хуулиуд дээр энэ Хууль зүйн байнгын хороо энэ Хууль зүйн яам ч гэсэн энэ Хууль, тогтоомжийнхоо хуулийг сайн барьж байх шаардлагатай шүү гэдгийг сануулж хэлье. Бараг асуулт байсангүй дээ. 

Баярлалаа. 

Ш.Раднаасэд: -Ж.Батзандан гишүүн асуултаа асууя. 

Ж.Батзандан: -Энэ ФАТАФ-ын 49 шаардлага гэж олон жил яригдаж байгаа юм. Өнгөрсөн парламентын үед ажлын хэсэгт Д.Лүндээжанцан гишүүн бас миний бие ороод энэ хуулинд мөн Эрүүгийн хуулинд бас тодорхой өөрчлөлтүүдийг оруулсан юм. тэгээд дахиад өнөөдөр бол 40 шаардлага гэж орж ирж байгаа. Мөнгө угаах терроризмтой тэмцэх үйл ажиллагаанд мэдээж Монгол Улс нэгдэн орсон учраас хамтарч ажиллахаас өөр арга байхгүй. Олон улсын гэрээгээр хүлээсэн үүрэгтэй байгаа. 

Гэхдээ өнгөрсөн парламентын үед ФАТАФ-ын шаардлагуудыг хүлээж авах эсэх асуудлын талаар парламент дээр мэтгэлцээн явж байхад манай зарим улс төрчид бизнесмэнүүд их эсэргүүцдэг байсан л даа. 

Олон улсын байгууллагаас тавьж байгаа шаардлага бүрийг хүлээж авах нь эдийн засгийн чөлөөт хөдөлгөөнийг, чөлөөт өрсөлдөөнийг хэт хязгаарлачих вий. Энэ талаас нь бас хараарай бодолцоорой гэж бас ярьдаг байсан. Энэ бол бас бодох ёстой өнцөг гэж би бас харж байгаа. 
Ер нь ФАТАФ олон улсын байгууллагууд Монгол Улсыг мөнгө угаагаад байна. Оффшор улс болчихлоо гээд ягаад хэлээд байгаа юм бэ. Ганцхан жишээ хэлье. Олон жишээ байгаа. Зүгээр Эрдэнэтийн 49 хувийг худалдаж авах процесс чинь өөрөө  мөнгө угаалт болсон шүү дээ. Хууль хяналтын байгууллага, тагнуулын байгууллагууд оролцсон гэдгээ зарласан. Хоёрхон өдрийн дотор 400 сая доллар гараад явсан шүү дээ. 27, 28-тай хүүхдийн данс руу хууль бус мөнгө орсон. Энийг манай Хууль зүйн байнгын хороо ч мэдэж байгаа. Хууль зүйн сайд ч мэдэж байгаа. Тагнуул ч мэдэж байгаа шүү дээ. Тэгээд яг юу хийж байгаа. Юу хийж чадаж байгаа юм бэ. Эрдэнэтийн 49 хувь цэвэр мөнгө угаалт. 
Хаанаас тэр мөнгөнүүд гарсан юм бэ. Банкны хуулиараа тэр 20 хувийн хязгаарлалт байгаа шүү дээ. Эргэлдүүлж болох, зээлэнд өгч болох. Нэг зээлдэгчид өгөх хязгаарлалт байгаа шүү дээ. Тэрийг зөрчсөн шүү дээ. Нэг хүн дөрвөн банктай байгаа шүү дээ. Хуулиараа хориглосон шүү дээ. Интер банк, Капитрон банк, Худалдаа хөгжил, Улаанбаатар. Хуулиараа хориглосон шүү дээ. Одоо болтол байгаа шүү дээ. 

Худалдаа хөгжлийн банкны чинь 99 хувь нь Америкт бүртгэлтэй шүү дээ. Америкийн компанийн нэр дээр байдаг юм шүү дээ. Оффшор банк шүү дээ. 

Энийгээ бид нар бүгд мэдэж байгаа шүү дээ. Голомт чинь асуудалтай. Бүгдээрээ мэдэж байгаа шүү дээ. Хууль зүйн яам, Хууль зүйн байнгын хороо, прокурор, тагнуул бүгд мэдэж байгаа шүү дээ. Тэгээд ийм худлаа хуулиуд батлаад баталсан хуулиа хэрэгжүүлэхгүй байх юм бол бид хөгжихгүй ээ. Бид олон улсын байгууллагыг дахиад л хуурна. Ер нь хууль баталж яах юм бэ. Хэрэгжүүлэхгүй юм бол. Би энэ асуудлыг одоо энэ Эрдэнэтийн 51 хувийн асуудал. Санжийн баярын Засгийн газрын үед л баталгаа гаргаж өгсөн байна лээ шүү дээ. Санжийн баярыг барих хэрэгтэй шүү дээ. Хорих хэрэгтэй шүү дээ. Шалгах хэрэгтэй шүү дээ. 

Эрх баригч нам чадахгүй байна шүү дээ. Ардчилсан нам муухай л гэж та нар ярьдаг. Ардын нам тэгвэл 65-уулаа юм бол хариуцлагаа тооц л доо одоо. 

Чадахгүй байна. Би Ш.Раднаасэдээ, Байнгын хорооны дарга аа, Хууль зүйн сайдаа. Одоо хууль зүйн хариуцлагаа тооцоо. Өнгөрсөн 4 Ардчилсан намынхан хулгай хийсэн гэж та нар олон жил ярьсан. Одоо хариуцлагаа тооц. Барь, хорь, Санжийн Баяртайгаа хамт тэр хулгай хийсэн хүмүүсийг хорь. Ганзоригтойгоо хамт хорь. Та нар чадахгүй ээ, та нар чадахгүй байна. Худлаа хууль гаргадаг хууль чинь хэрэгжихгүй байна. 

Ш.Раднаасэд: -Санал байх шиг байна. Энэ Санхүүгийн мэдээллийн албанаас нэг асуулт асууя. Ер нь нэг жил танайд бол 7-8 төрлийн байгууллага сэжигтэй гүйлгээний талаар мэдээлэл хийж байна. Ер нь жилд ойролцоогоор хэдэн мэдээллийг шалгадаг юм бэ. 
Хоёрдугаарт Монгол Улсаас гадагшаа шилжиж байгаа хөрөнгийн хэдэн хувь нь энэ оффшор бүс рүү шилжиж байна. Ялангуяа банкаар дамжиж хийж байгаа мөнгөн гүйлгээний. 

Миний сонссоноор энэ даатгалын чиглэлийн үйл ажиллагаа явуулдаг. Ер нь санхүүгийн чиглэлийн үйл ажиллагаа явуулдаг компаниудын чөлөөт үлдэгдэл гэх юм уу одоо ашиг орлого их бага хэмжээгээр маш ихээр оффшор бүс рүү шилждэг гэж сонсогдоод байгаа юм. 

Яг энэ дээр та нар анализ дүгнэлт мэдээлэл хийгээд энэ асуудлаа шинэчлээд байж байдаг ийм юу байна уу, тоо судалгаа байна уу та нарт. 

Энэ хоёр асуултад хариулж өгөөч. Батчулуун билүү. 5 дугаар микрофон. 

Х.Батчулуун: -Сайн байцгаана уу? Санхүүгийн мэдээллийн албаны дарга Х.Батчулуун байна. Эхний асуудал ерөнхийдөө бол одоо мөрдөж байгаа мөнгө угаах терроризмыг санхүүжүүлэхтэй тэмцэх хуулийн дагуу манайд бол мэдээлэх үүрэгтэй этгээд нь бол бүх банкууд байгаа. Мөн Санхүүгийн зохицуулах хорооны харьяа банк бусууд байгаа. Түүнээс гадна хуулийн үйл ажиллагаа эрхэлж байгаа этгээд мэдээлэх үүрэгтэй. Ерөнхийдөө бол сэжигтэй гүйлгээний тоо бол дунджаар жилдээ банк болон банк бус байгууллагуудаас дунджаар нэг 200 орчим орж ирдэг. Бид нар бол ерөнхийдөө бүгдээрэнг нь боловсруулаад хянаад шаардлагатай бол холбогдох байгууллагуудад шилжүүлдэг. Яах вэ эдгээр гүйлгээнүүдээс дунджаар 200 гэсэн шүү дээ. Ерөнхийдөө яг төрлөөр нь ангилаад үзэх юм бол голдуу гүйлгээ хийж байгаа харилцагч нь мэдээллээ дутуу өгсөн. Ямар зорилготой шилжүүлж байгаа юм бэ. Тухайн мөнгө нь ямар эх үүсвэртэй юм бэ. Тэр асуудлуудыг нь одоо банкаас ч юм уу, банк бусаас асуугаад тодорхой хариулт өгч чадаагүй. Тийм тохиолдлууд байдаг юм. 
Яах вэ очиж байгаа бид нар бол өмнө нь 7 сард болсон уулзалтын үеэр бол ерөнхийдөө бол бид нар яг ангилах тал дээрээ бол хүч хүрэхгүй байгаа. Бид нар бол арвуулаа л ажилладаг. Тийм учраас яг Ш.Раднаасэд гишүүний асуусан оффшор бүс нь яг хэд юм бэ. Чиглэл чиглэлээр нь бол бид нар яг тэр тоогоо бол яг одоохондоо бол гаргаж чадахгүй байгаа. 
Тэгээд энэ дээр .../минут дуусав/.

Ш.Раднаасэд: -Нэмэлт минут өгье. 

Х.Батчулуун: -Ерөнхийдөө бол сэжигтэй гүйлгээг бол Санхүүгийн байгууллага манайх руу шилжүүлдэг юм шүү дээ. Тухайн санхүүгийн байгууллага одоо энэ гүйлгээ сэжигтэй байна гэж тооцсон бол манайх руу явуулах үүрэгтэй байдаг юм. 

Ш.Раднаасэд: -5 дугаар микрофон. 

Х.Батчулуун: -Санхүүгийн мэдээллийн албаны хувьд аливаа албан тушаалтныг томилох энэ асуудалд бол бид нар оролцдоггүй. Бид нар эрх байхгүй. Тэгээд ерөнхийдөө бол сэжигтэй гүйлгээ орж ирэх юм бол бид нар хуулийнхаа дагуу шалгаад тэгээд зохих байгууллагууд руу нь шилжүүлнэ. 

Ш.Раднаасэд: -Худалдаа хөгжил өөрийгөө сэжигтэй гүйлгээ гэж өгөх үү?

Гишүүд асуулт асууж, хариулт авлаа. 
Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийн үзэл баримтлал болон түүнтэй хамт өргөн мэдүүлсэн холбогдох хуулийн төслүүдийг чуулганы нэгдсэн хуралдаанд хэлэлцүүлэх нь зүйтэй гэсэн томьёоллоор санал хураая. 

Санал хураалт. 81.8 хувиар санал дэмжигдлээ. 

Чуулганы нэгдсэн хуралдаанд Байнгын хорооны санал, дүгнэлтийг танилцуулах гишүүн Х.Нямбаатар гишүүн. 

Дараагийн хэлэлцэх асуудалдаа оръё. 

С.Эрдэнэ гишүүн хууль санаачлагч байдаггүй. Жолоочийн даатгалын тухай хуульд өөрчлөлт оруулах тухай хуулийн төслийг санаачилсан. Тэрийг хойшлуулъя. Хууль санаачлагч өөрөө байхгүй байгаа биз дээ. 

6 дахь асуудал. Хүний эрхийн дэд хорооны бүрэлдэхүүнд өөрчлөлт оруулах тухай байгаа. 

Ардчилсан намын бүлгээс Л.Болд гишүүний нэрийг ирүүлсэн. Ж.Батзандан дарга саналыг нь танилцуулчих уу. Ж.Батзандан дарга танилцуулъя. 

Ж.Батзандан: -Санал хүргүүлэх тухай. Монгол Улсын Их Хурлын тухай хуулийн 27 дугаар зүйлийн 27.1.5 дахь заалт, Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.1.2 дахь заалтын дагуу Улсын Их Хурал дахь Ардчилсан намын бүлгийн гишүүн Лувсанвандангийн Болдыг Улсын Их Хурлын Хүний эрхийн дэд хорооны бүрэлдэхүүнд оруулах саналаа хүргүүлж байна. Саналыг хүлээн авч Монгол Улсын Их Хурлын чуулганы нэгдсэн хуралдаанаар танилцуулж зохих журмын дагуу шийдвэрлэж өгөхийг хүсье. 
Ардчилсан намын бүлгийн дарга Д.Эрдэнэбат. 

Ш.Раднаасэд: -Д.Цогтбаатар сайд гарч байгаа юм. оронд нь орж байгаа юм. Д.Цогтбаатар гишүүн гараад оронд нь Л.Болд гишүүн орж ирж байна гэсэн үг. Дэгийн хуулийн 27.1- ийн дагуу Байнгын хороо саналаа хураалгаж оруулах ёстой. Тэгээд Их Хурлын тогтоолд өөрчлөлт орно дэд хорооны бүрэлдэхүүний талаар. Асуулт асуух, үг хэлэх гишүүн байна уу, үүнтэй холбоотой. Алга байна. 
Санал хураалт явуулъя. 
Хүний эрхийн дэд хорооны бүрэлдэхүүнд Улсын Их Хурлын гишүүн Л.Болдыг оруулахыг дэмжье гэсэн томьёоллоор санал хураая. 

Санал хураалт. 
63.6 хувиар санал дэмжигдлээ. Чуулганы хуралдаанд Байнгын хорооны санал, дүгнэлтийг Ж.Батзандан гишүүн танилцуулах уу? За тэгье. 
Ингээд Хууль зүйн байнгын хорооны өнөөдрийн хуралдаан дууслаа. Баярлалаа. Та бүхэнд. 
Дууны бичлэгээс буулгасан: 

ПРОТОКОЛЫН АЛБАНЫ  

ШИНЖЭЭЧ                                               П.МЯДАГМАА

